
Assalamualaikum dan Salam Sejahtera,

Alhamdulillah, Majalah Dimensi Koop Bil. 84 bagi tahun 2025, berjaya diterbitkan dengan
jayanya. Setinggi-tinggi penghargaan dan terima kasih saya ucapkan kepada seluruh
pasukan editorial yang terus komited memastikan kandungan majalah ini kekal relevan,
bermutu tinggi dan bermanfaat buat seluruh warga koperasi. Dalam menghadapi dinamika
pembangunan koperasi di peringkat nasional dan serantau, usaha memperkukuh wacana
semasa serta memperkayakan ilmu mengenai gerakan koperasi perlu diperkasa agar
koperasi Malaysia kekal unggul dan berdaya saing.

Seiring tema edisi kali ini, “Suara Belia Koperasi ASEAN: Pemacu Masa Depan Serantau”,
Dimensi Koop memberi tumpuan khusus kepada peranan kritikal golongan belia dalam
membentuk masa depan koperasi serantau. Belia kini bukan sekadar pewaris organisasi,
tetapi agen perubahan yang membawa inovasi, pemikiran progresif dan daya kreativiti
yang diperlukan untuk menyesuaikan koperasi dengan cabaran ekonomi masa kini.
Peranan belia dalam koperasi kini semakin strategik. Mereka bukan hanya menyertai,
tetapi mengemudi inisiatif yang meningkatkan keusahawanan, keterangkuman sosial dan
kelestarian ekonomi. Generasi muda memanfaatkan teknologi digital, e-dagang dan inovasi
sosial untuk memperluas pasaran, mengukuhkan rangkaian koperasi antara negara, serta
memperkenalkan pendekatan perniagaan baharu yang lebih responsif kepada keperluan
komuniti. Dengan sokongan dasar yang kondusif dan platform pembangunan kapasiti, belia
ASEAN berpotensi besar menjadi tenaga penggerak ke arah ekosistem koperasi serantau
yang lebih maju dan berdaya tahan.

Turut disajikan dalam keluaran kali ini adalah beberapa artikel menarik yang membuka
ruang percambahan ilmu dan idea baharu kepada para pembaca. Antaranya, kupasan

mendalam “Memperkasa Rantaian Bekalan Halal
ASEAN Melalui Sektor Koperasi” yang
mengetengahkan potensi jaringan halal serantau,
serta artikel "Koperasi Malaysia sebagai Pemacu
Tenaga Hijau ASEAN 2025" yang menyorot peranan
koperasi dalam agenda kelestarian dan tenaga boleh
baharu. Tidak ketinggalan, beberapa artikel pilihan
lain turut dimuatkan bagi memperkukuh pemahaman
pembaca terhadap transformasi koperasi di Malaysia
dan ASEAN secara lebih menyeluruh.

Akhir kata, setinggi-tinggi penghargaan
saya ucapkan kepada semua pembaca
yang terus setia mengikuti Majalah Dimensi
Koop. Semoga perkongsian artikel kali
ini dapat memperkukuh peranan majalah
ini sebagai wadah ilmu dan inspirasi bagi
memperkasa gerakan koperasi di Malaysia.
Semoga Dimensi Koop terus menjadi
rujukan berwibawa dalam membina masa
depan koperasi yang lebih progresif dan
berdaya saing, khususnya dalam ekosistem
koperasi serantau ASEAN.

Sekian, terima kasih.

Mohd 2Za1b ban Mat Yunus

